PRÁCTICA 5: PREPARACIÓN DE SUERO FISIOLÓXICO.
FUNDAMENTO
O soro fisiolóxico ou soro salino é unha disolución acuosa de substancias compatibles cos organismos vivos, debido ás súas características definidas de osmose, pH e forza iónica. Está composto de auga, electrolitos e, as veces, outras substancias, como a glucosa, fonte de carbono e enerxía para o organismo, e de algúns polisacáridos expansores. A súa composición bioquímica é Na Cl ao 0,9%.
Para que o soro sexa fisiolóxico debe conter exactamente 9 gramos de NaCl (sal) por cada litro de auga. Se é estéril pode usarse para limpar os ollos ou feridas como queimaduras. Tamén pode inxectarse, para hidratar ou administrar outros medicamentos aos pacientes por vía intravenosa.
A solución fisiolóxica foi inventada polo holandés Hartog J. Hamburguer en 1896. Hamburguer ideou a solución soamente para investigar a hemolise in vitro e nunca ca finalidade do seu uso clínico.
MATERIAL
· Sal (NaCl).
· Vidro de reloxo.
· Espátula.
· Morteiro
· Balanza
· Vaso de precipitados.
· Variña axitadora.
· Funil.
· Matraz aforado.
· Auga destilada.
TÉCNICA
PASO 1. PREPARACIÓN DE SORO SALINO 5M.
a. Calculamos os gramos que precisamos para preparar 100 ml de disolución de soro salino 5M.
b. Pesamos a masa de sal que precisamos nunha balanza utilizando un vidro de reloxo e unha espátula.
c. Botamos o sal nun morteiro e trituramos o máximo posible.
d. Vertemos o contido de sal nun vaso de precipitados e engadimos a metade do volume de auga destilada (50 ml).
e. Unha vez diluída a mostra, trasvasámola a un matraz aforado de 100 ml e enrasamos con auga destilada.
PASO 2. PREPARACIÓN  DE 100 ML DE SORO SALINO AO 0,9%.
a. Calculamos o volume de disolución 5M que precisaremos para preparar o soro salino ao 0,9%.
b. Pipeteamos o volume calculado a un matraz de 100 ml e completaremos o aforo con auga destilada.

RESULTADOS
Elabora un informe do procedemento no que se recollan os seguintes puntos, podes ilustrar os distintos apartados con fotografías:
· Material.
· Bases teóricas.
· Procedemento (podes ilustralo con fotografías)
· Resultados (podes ilustralos con fotografías).
· Conclusións.
· Por que é importante que o soro fisiolóxico teña concretamente esa composición? Que pasaría se a concentración fose moito máis alta? E máis baixa?
UTILIDADE E CURIOSIDADES.
O soro fisiolóxico é unha solución salina formada por auga e sal utilizado principalmente para:
· Limpeza do nariz. Non só limpa a mucosidade, ademais hidrata a mucosa nasal e reduce a sequidade.
· Hixiene dos ollos, por exemplo durante a conxuntivite ou antes de aplicar colirios. 
· Limpeza de pequenas feridas ou queimaduras.
· Enxaugadura bucal despois de algunhas intervencións na boca.
· Coidado da pel despois dun tatuaxe ou dunha perforación.
· Para repoñer a perda de auga e sales debido a vómitos constantes.
· Como substituto da sangue cando diminúe drasticamente a volemia.


